
Vairagya Shatakam

வைராக்³யஶதகம்

(ஶ்ரீமத³ப்பய்யதீ³க்ஷிதவிரசிதம்)
॥ஶ்ரீ:॥
ஆஸ்தே கஶ்சந பி⁴க்ஷு:ஸங்க்³ரு’ஹ்ணந்நவ்யயாநி த³ஶ ।
ந மமேத்யவ்யயயுக³ளம் யாசாமஸ்தம் கிமஸ்த்யந்யத் ॥ 1॥
தீ⁴ஸசிவம் தை⁴ர்யப³லம் ஸங்கல்பவிரோதி⁴ ஶாந்தித⁴நம் ।
விஶ்வத்ரயவிஷயமித³ம் வைராக்³யம் நாம ஸாம்ராஜ்யம் ॥ 2॥
ராஜ்ஞோ பி³ப்⁴யதி லோகா ராஜாந: புநரிதோऽபி வைரிப்⁴ய: ।
ஆ ப்³ரஹ்மண: க்ரு’தாந்தாத³குதோப⁴யமஸ்ப்ரு’ஹாராஜ்யம் ॥ 3॥
பி⁴க்ஷாப்ரதா³ ஜநந்ய: பிதரோ கு³ரவ:குமாரகா: ஶிஷ்யா: ।
ஏகாந்தரமணஹேது: ஶாந்திர்த³யிதா விரக்தஸ்ய ॥ 4॥
கிமபி ந யே சேஷ்டந்தே கார்யப்ரதிகார்யயோர்விரஹாத் ।
ஸந்தஸ்த ஏவ முக்தா:ஸந்தே³ஹே கௌ³தம:ஸாக்ஷீ ॥ 5॥
பதது நப: ⁴ ஸ்பு²டது மஹீ சலந்து கி³ரயோ மிலந்து வாரித⁴ய: ।
அத⁴ரோத்தரமஸ்து ஜக³த்கா ஹாநிர்வீதராக³ஸ்ய ॥ 6॥
கே சோரா: கே பிஶுநா: கே ரிபவ: கே ச தா³யாதா:³ ।
ஜக³த³கி²லம் தஸ்ய வஶே யஸ்ய வஶே ஹதமித³ம் சேத:॥ 7॥
விஷயா உபதிஷ்ட²ந்தாம் விஷயைர்வா ஸமவயந்து கரணாநி ।
ஆந்தரமேகம் கரணம் ஶாந்தம் யதி³ கா ததஶ்சிந்தா ॥ 8॥
கிம் விஷயாந்பரிஹர்தும் வஸ்தவ்யம் மேருகந்த³ரேஷ்வபு³தை: ⁴ ।
ந ஹ்யத்³பி⁴ரநாஸக்தும் பாம்ஸுஷு ரோஹந்தி பத்³மாநி ॥ 9॥
அஜ்ஞாநமிஹ நிதா³நம் ப்ராக்³ரூபம் ஜநநமேவ ப⁴வரோகே³ ।
பரிபாக:ஸம்ஸரணம் பை⁴ஷஜ்யம் நைஷ்டி²கீ ஶாந்தி:॥ 10॥
ஸ்வேநைவ பு⁴க்தமர்த²ம் ஸூகரஜாதிஸ்மரோ மநுஷ்ய இவ ।

வைராக்³யஶதகம்

தூ³ரே ஜுகு³ப்ஸமாநோ தீ⁴ரோ வைராக்³யமாத்³ரியதே ॥ 11॥
ஶைஶவமிவ கௌமாரே தத்தருணிம்நீவ ஸ இவ வ்ரு’த்³த⁴த்வே ।
ந ஸ்வத³தே தீ⁴ராணாம் காமஸ்ய விசேஷ்டிதம் ஶாந்தௌ ॥ 12॥
ஶதஶ: பரீக்ஷ்ய விஷயாந்ஸத்³யோ ஜஹதி கசித்க்வசித்³த⁴ந்யா: ।
காகா இவ வாந்தாஶநமந்யே தாநேவ ஸேவந்தே ॥ 13॥
சரமௌ மாதாபிதரௌ சரமா க்³ரு’ஹிணீ ஸுதாஶ்சரமா: ।
கர்தவ்யேऽதிப்ரேமணி கத²மிஹ தீ⁴ரா விரஜ்யந்தே ॥ 14॥
த்ரு’ணவத்³த⁴மந்தி சபலா:ஸ்த்ரீநாமநி சண்ட³மாருதே சலிதே ।
த⁴ரணித⁴ரா இவ ஸந்தஸ்தத்ர ந கிஞ்சித்ப்ரகம்பந்தே ॥ 15॥
காமிஜநபரமபோ⁴க்³யே காமஸுகே² தா⁴ரயந்தி பீ³ப⁴த்ஸம் ।
ஸந்த: ஶமஸுக²ரஸிகா:ஸுதா⁴ஶநா:ஸூகராந்ந இவ ॥ 16॥
விக்ஷேபமாத்ரபா⁴ஜோ விகாஸகாஷ்டா²க³த ஜ்ஞாநா: ।
ஸ்வஸ்யாபி சேஷ்டிதாநி ஸ்வயமீக்ஷந்தே பரஸ்யேவ ॥ 17॥
அஸ்தா²நேऽபி⁴நிவிஷ்டாந்மூர்கா²நஸ்தா²ந ஏவ ஸந்துஷ்டாந் ।
அநுவர்தந்தே தீ⁴ரா: பிதர இவ க்ரீட³தோ பா³லாந் ॥ 18॥
புஷ்ணதி புருஷே ஸலிலைர்முஷ்ணதி புஷ்பம் ப²லம் ச தரவ இவ ।
வர்தந்தே ஸந்த:ஸமமுபகர்தரி சாபகர்தரி ச ॥ 19॥
நித்யாநித்யவிவேக:ஸர்வேஷாம் க⁴டக⁴டத்வயோராஸ்தே ।
ஸ விவேகோ ய: ஶாந்திக்ரு’த³விவேகோऽந்ய:ஸமஸ்தோऽபி ॥
அநதி⁴க³தே காமஸுகே² காலேந யதா² ப்ரவர்ததே தருண: ।
ஏவம் ப்³ரஹ்மஸுகே²ऽபி ப்ரவர்ததே கோऽபி பா⁴க்³யவஶாத் ॥ 21॥
புத்ரகு³ணா:ஸ்வாதந்த்ர்யே தா³ரகு³ணாஶ்சாதி⁴வேத³நாவஸரே ।
ப்⁴ராத்ரு’கு³ணா தா³யவிதௌ⁴ த்³ரஷ்டவ்யா மோக்ஷ்யமாணேந ॥ 22॥
கா மே க³திரிதி ப்ரு’ச்ச²தி சரமஶ்வாஸேऽபி ய:ஸ்வார்த²ம் ॥
தஸ்ய ஜநஸ்யாபி க்ரு’தே பாபா: பாபாநி குர்வந்தி ॥ 23॥
பித்ரு’பி: ⁴ கலஹாயந்தே புத்ராநத்⁴யாபயந்தி பித்ரு’ப⁴க்திம் ।
பரதா³ராநுபயந்த: பட²ந்தி ஶாஸ்த்ராணி தா³ரேஷு ॥ 24॥

ஶாந்திரலப்⁴யாது³பரதிரபாத்ரபா⁴வ: ப்ரதிக்³ரஹநிவ்ரு’த்தி: ।
க்ஷாந்திர்து³ர்ப³லதேதி ச நிவ்ரு’த்தித⁴ர்மா: கலாவேதே ॥ 25॥
நீதிஜ்ஞா நியதிஜ்ஞா வேத³ஜ்ஞா அபி ப⁴வந்தி ஶாஸ்த்ரஜ்ஞா: ।
ப்³ரஹ்மஜ்ஞா அபி லப்⁴யா:ஸ்வாஜ்ஞாநஜ்ஞாநிநோ விரலா:॥ 26॥
கலிகலுஷே மநஸி ஸ்வே கத²மிவ ஜக³தா³ர்ஜவம் லப⁴தாம் ।
சக்ஷுர்தோ³ஷே ஜாக்³ரதி சாந்த்³ரம் த்³வித்வம் குதோ யாது ॥ 27॥
விஷயாநநுகூலயிதும் விஷயிணி ஹ்ரு’த³யே விதீ⁴யதாம் யத்ந: ।
த்³ரு’ஶி தே³யமௌஷத⁴ம் கோ த்³ரு’ஶ்யே த³த்த்வா க்ரு’தீ ப⁴வதி ॥ 28॥
தா³ரா: புத்ரேஷு ரதா: புத்ரா: பித்ரு’த⁴நபரிக்³ரஹவ்யக்³ரா: ।
ரோத³நஶரணா ஜநநீ பரலோகக³தஸ்ய கோ ப³ந்து: ⁴ ॥ 29॥
பஶ்யந்தி ம்ரியமாணாந்மரிஷ்யதோऽநுமிமதே ஸ்மரந்தி ம்ரு’தாந் ॥
கத²யந்தி சைவமஸக்ரு’ச்சேஷ்டந்தே நித்யவத்து பரம் ॥ 30॥
கலஹாயந்தே மூடா: ⁴ க: ப்ரதிபூ:⁴ ஶ்வ: ப்ரபா⁴த இதி ॥
தஸ்யாமேவ ரஜந்யாம் க: ப்ரதிபூ: ⁴ ஸ்வஸ்ய ஸத்தாயாம் ॥ 31॥
ஆப்ரபத³மாஶிரஸ்பத³மந்த: கலிமலமலீமஸே வபுஷி ।
விப²லம் க³ங்கா³ஜலமபி மத்³யக⁴டே த³ர்ப⁴முஷ்டிரிவ ॥ 32॥
த³ண்ட்³யம் யத்ஸுக²ஹேதோ: புஷ்ணந்தி ஜநா: கத²ம் ததே³வ வபு: ।
ந ஹி ஶர்கராபி⁴லாஷிபி⁴ரிக்ஷோ: காண்டா³நி பூஜ்யந்தே ॥ 33॥
குல்யா: க்ரு’தா விஶாலா:குட்³யாந்யுபலைர்நிப³த்³தா⁴நி ।
க்ரீதா ப³லிநோ மஹிஷா: க்ரு’தக்ரு’த்யா:ஸ்ம இதி மந்யந்தே ॥ 34॥
ப்ராயோ முஹ்யதி சேத: ப்ராணப்⁴ரு’த: ப்ராணநிர்க³மாவஸரே ।
புண்யேந யதி³ ந முஹ்யதி புத்ராநேவ ஸ்மரந்ம்ரியதே ॥ 35॥
ஶமயிதுமௌத³ரமக்³நிம் ஸம்ஸாரே ஸாக³ரே நிமஜ்ஜந்தி ।
துஹிநவ்யதா²நிவ்ரு’த்த்யை ந ஹி வேஶ்மநி பாவகோ தே³ய:॥ 36॥
அர்தா²நாமதி⁴காநாம் ராஜ்ஞா சோரேண வா த்⁴ருவோ நாஶ: ।
அந்நே க²ல்வதிபு⁴க்தே வமநம் வா ஸ்யாத்³விரேகோ வா ॥ 37॥
ஆஹ்ரு’த்ய பரித்யக்தா ஜநயந்த்யர்தா:²ஸுகா²பா⁴ஸம் ।

அத்யந்தபரித்யக்தா: பரமாநந்தா³ய கல்பந்தே ॥ 38॥
ப்ரணமதி பரிஸாந்த்வயதி ப்ரலபதி யாசதி பரிப்⁴ரமதி ।
ஆவிஷ்ட இவ பிஶாச்யா புருஷஸ்த்ரு’ஷ்ணாவஶம் யாத:॥ 39॥
ஜநநாத்³ரு’ஷ்டாத்பிதரௌ புத்ரா ஜாமாதரோ வ்யயாத்³ரு’ஷ்டாத் ।
கலஹாத்³ரு’ஷ்டாஜ்ஜ்ஞாதய இதி நிர்ணீதே கிமேஷ்டவ்யம் ॥ 40॥
ஸ்வபிது: பரலோகாய ஸ்வயமநுதி³வஸம் யதா³சரதி ।
க்ரியதாமித³முபமாநம் கிம் நாலம் புத்ரவைராக்³யே ॥ 41॥
அநநுக³தே தா³ரித்³ர்யே கிமநுக³தம் லக்ஷணம் த்³ரு’ஷ்டம் ।
காமஸ்யாபரிபூர்தௌ க்ரு’பணம் ஜக³தா³ சதுர்வத³நாத் ॥ 42॥
ந க²லு த⁴நத்வம் ஜாதிர்யஸ்ய யதி³ஷ்டம் ததே³வ தஸ்ய த⁴நம் ।
தத்ததி³வ பாமராணாமாகிஞ்சந்யம் த⁴நம் விது³ஷாம் ॥ 43॥
ஸ்வீக்ரியதே யதி³ த்ரு’ஷ்ணா ஸ்வீகர்தவ்யம் ஜக³த்ஸமஸ்தமபி ।
ஸ்வீக்ரியதே யதி³ ஶாந்தி:ஸ்வாத்மாபி ஸ்வஸ்ய ப⁴வதி ந வா ॥ 44॥
யத்³தா³தாரம் வஶயதி யத்பரிஜநமஸ்ய ஸாந்த்வயதி ।
யத³பத்ரபதே நாந்தர்பா⁴வீ லாப: ⁴ ஸ கஸ்ய ஸம:॥ 45॥
ப்ராதே³ஶமாத்ரமுத³ரம் பரிபூரயிதும் கியாநயம் யத்ந: ।
சுலகேநாம்ப: ⁴ பாதும் க²நிதவ்ய: கிம் தடா³கோ³ऽபி ॥ 46॥
யாமார்த⁴மஸம்ஸ்காராத்³யாமத்³வயமநஶநாச்ச ஸுவ்யக்தே ।
ஶாரீரே ஸௌந்த³ர்யேऽபி⁴நிவிஶந்தே கியந்மூடா:⁴ ॥ 47॥
வந்த்⁴யேத்யாஹுஸ்தருணீம் ஜரதீதி பரித்யஜந்தி ப³ஹுபுத்ராம் ।
அபி நிந்த³ந்த்யல்பஸுதாம் கா க்³ரு’ஹிணீ காமிநாம் ஹ்ரு’த்³யா ॥ 48॥
யாந்தி ஶுசமக்ரு’ததா³ரா த்³வே பா⁴ர்யே நேதி க்ரு’ததா³ரா: ।
தே பரதா³ரா நேதி ஸ்த்ரீபி⁴ஸ்த்ரு’தாந்ந பஶ்யாம:॥ 49॥
மத³நஸ்யாஜ்ஞாகரணே மந்யே ஜக³த³கி²லமேகரூபமித³ம் ।
திர்யஞ்ச இதி நரா இதி தே³வா இத்யந்யதோ பே⁴த:³॥ 50॥
ஶுக்லவிமோகஸ்தா²நம் மலமூத்ரத்யாக³தே³ஶவத்கிமபி ।
ஸ்த்ரிய இதி விதி⁴நா விஹிதம் கியத³த்ர ஜநா நிமஜ்ஜந்தி ॥

வேதா³நதீ⁴த்ய விதி⁴வந்மீமாம்ஸித்வா தத³ர்த²ம் ச ।
தா³ரா: கர்தவ்யா இதி கேநேத³ம் ப்ரஹஸநம் கதி²தம் ॥ 52॥
து:³கே²நோபார்ஜ்யந்தே பால்யந்தே ப்ரத்யஹம் ச லால்யந்தே ।
வாமா:ஸ்த்ரியோ விமூடே⁴ருபபு⁴ஞ்ஜாநா:ஸுக²ம் த்³விகு³ணம் ॥ 53॥
அஶ்நீத பிப³த கா²த³த ஜாக்³ரு’த ஸம்விஶத சலத திஷ்ட²த வா ।
ஸக்ரு’த³பி சிந்தயதாந்த:ஸாவதி⁴கோ தே³ஹப³ந்த⁴ இதி ॥ 54। ॥
கிம் விஜிதயா ப்ரு’தி²வ்யா கிம் காஞ்சநபூ⁴ப்⁴ரு’தா கரஸ்தே²ந ।
கிம் தி³வ்யாபி: ⁴ ஸ்த்ரீபி⁴ர்மர்தவ்யே ப்³ரஹ்மணா லிகி²தே ॥ 55॥
ஜீவதி கதிசிந்நிமிஷாந்கதிசித்தேஷு ஶ்ருதீரதீ⁴த இவ ।
தாவத்யேவாகுலயதி தந்த்ராணி நவாநி சாதநுதே ॥ 56॥
ஸ்வல்போ ஜீவநகால:ஸ்வல்பா தீ: ⁴ பரிசய:ஸ்வல்ப: ।
தத³பி தரேம கத²ஞ்சிச்ச்²ரூதயோ யதி³ நோபஜாயந்தே ॥ 57॥
குத ஆக³தம் ந ஜாநே க்வ நு வா க³ந்தவ்யமித³மபி ந ஜாநே ।
ஸஞ்சரஸி க்வேதா³நீம் ஸம்ஸாரபதே² மஹாதமஸி ॥ 58॥
தமஸாவ்ரு’தாஶ்சரந்த:ஸவிதே⁴ தூ³ரே ச நாவயந்த்யர்தா²ந் ।
அவயந்தி து விஸ்பஷ்டம் ததி³தி ஶிரஸ்யபி⁴ஹதே மூடா: ⁴ ॥ 59॥
நிமிஷந்த்யத்ர தருண்யஸ்தத்ர தருண்யோ ந நிமிஷந்தி ।
ஈத்³ரு’க்ஷோ ஹி விஶேஷ:ஸ்வர்க:³ஸ்வர்க³இதி கிம் தத்ர ॥ 60॥
கோபோ மைத்ராவருணே: ஶாபோ வா தார்கிகஸ்ய முநே: ।
ஸம்ஸ்மர்யதே யதி³ஸக்ரு’ச்ச²த்ரோரபி மாஸ்து ஶக்ரபத³ம் ॥ 61॥
க³ச்ச²த்வமராவத்யாம் க³ச்ச²து சதுராநநஸ்ய வா நக³ரே ।
புநராக³ந்தவ்யம் யதி³ பும்ஸா கிம் ஸாதி⁴தம் ப⁴வதி ॥ 62॥
பு⁴க்தா ப³ஹவோ தா³ரா லப்³தா: ⁴ புத்ராஶ்ச பௌத்ராஶ்ச ।
நீதம் ஶதமப்யாயு:ஸத்யம் வத³ மர்துமஸ்தி மந:॥ 63॥
விஶ்லேஷணஸ்வபா⁴வாந்விஷயாந்பஶ்யந்கரோதி கோ மமதாம் ।
நஶ்யவஸ்தா²பந்நம் க: க்ரீணீதே த⁴நைரஶ்வம் ॥ 64॥
அந்நாபா⁴வே ம்ரு’த்யு: ஶாலிபி⁴ரந்நாநி ஶாலயோ வ்ரு’ஷ்டயா ।
வ்ரு’ஷ்டிஸ்தபஸேதி வத³ந்நம்ரு’த்யவே தத்தபஶ்சரது ॥ 65॥

கிம் ந நிக்³ரு’ஹந்தி மந: கிம் ந ப⁴ஜந்தே ஜநா: ஶிவம் ஶரணம் ।
அபி⁴ஸந்தி⁴பே⁴த³மாத்ராந்மோக்ஷோபாயேந ப³த்⁴யந்தே ॥ 66॥
போ⁴கா³ய பாமராணாம் யோகா³ய விவேகிநாம் ஶரீரமித³ம் ।
போ⁴கா³ய ச யோகா³ய ச ந கல்பதே து³ர்வித³க்³தா⁴நாம் ॥ 67॥
ப்³ராஹ்மணசண்டா³லா இத்யாஹ மநுர்யந்மஹாபதி²காந் ।
ப⁴வமார்க³மஹாபதி²காநதி⁴க்ரு’த்யைவ ப்ரவ்ரு’த்தம் தத் ॥ 68॥
ஏகத்³வா:க்ஷிதிபதிஷு த்³வித்ரா தே³வேஷு பஞ்சஷா த்³ருஹிணே ।
ஏதாவந்தோ ஜக³தி ப்³ரஹ்மாநந்தா³ர்ணவஸ்ய கணா:॥ 69॥
அஜ்ஞாநேநாபிஹிதே விஜ்ஞாநே கர்ம கிம் குருதே ।
விகலே சக்ஷுஷி தமஸா வ்யாதா³ய முக²ம் கிமேக்ஷேத ॥ 70॥
அதிகலுஷமாஶுநஶ்வரமாபாதஸ்பு²ரணமநபி⁴லாபகரம் ।
அபி ஹ்ரு’ஷ்யந்தி ஜநா: கத²மவலம்ப்³ய ஜ்ஞாநக²த்³யோதம் ॥ 71॥
ப்ரயுதம் நியுதம் வாபி ப்ரதி³ஶந்தி ப்ராக்ரு’தாய போ⁴கா³ய ।
க்ரீணந்தி ந பி³ல்வத³லை:கைவல்யம் பஞ்சஷைர்மூடா: ⁴ ॥ 72॥
யாவத்கில சேஷ்டந்தே தாவத்பாஶேந ப³த்⁴யதே க்³ரந்தி:² ।
நிப்⁴ரு’தம் யதி³ வர்தந்தே காலேந ஸ்ரம்ஸதே பாஶ:॥ 73॥
உபருந்த⁴ந்தி ஶ்வாஸாந்முநயோ நாஶ்நந்தி ந பிப³ந்தி ।
ஸ்தூயந்தே கிம் முநய: கண்டே²குர்வந்தி கநகபாஶமிமே ॥ 74॥
காமம் ஜநா:ஸ்மயந்தே கைலாஸவிலாஸவர்ணநாவஸரே ।
ஸாத⁴நகத²நாவஸரே ஸாசீகுர்வந்தி வக்ராணி ॥ 75॥
வங்கா:³ கத²மங்கா:³ கத²மித்யநுயுங்க்தே வ்ரு’தா² தே³ஶாந் ।
கீத்³ரு’க்க்ரு’தாந்தபுரமிதி கோऽபி ந ஜிஜ்ஞாஸதே லோக:॥ 76॥
த்யக்தவ்யோ மமகாரஸ்த்யக்தும் யதி³ ஶக்யதே நாஸௌ ।
கர்தவ்யோ மமகார: கிம் து ஸ ஸர்வத்ர கர்தவ்ய:॥ 77॥
புத்ரா இதி தா³ரா இதி போஷ்யாந்மூர்கோ² ப³ஹிர்ஜநாந்ப்³ரூதே ।
அந்தே⁴ தமஸி நிமஞ்ஜநாத்மா போஷ்ய இதி நாவைதி ॥ 78॥
யஞ்சிந்திதமதி⁴க³ர்ப⁴ம் யஞ்ச சிரம் சிந்திதம் நரகே ।

விஷயாநிலஸம்ஸர்கா³ந்மம்ரு’ஜே தத்ஸர்வமேகபதே³॥ 79॥
பா³ஹ்யக³தாக³தஶீலா ப்ராணஸ்ய ஶ்வாஸலக்ஷணா வ்ரு’த்தி: ।
கர்ஷதி மநஸோ வ்ரு’த்திம் குலடேவ குலஸ்த்ரியம் முக்³தா⁴ம் ॥ 80॥
அதிக³ம்பீ⁴ரமநாவிலமக்ஷோப்⁴யமத்³ரு’ஷ்டபாரமவிலங்க⁴யம் ।
அவிரலதரங்க³ஸங்குலமைக்ஷிஷி விஜ்ஞாநஸாக³ரம் மஹதாம் ॥ 89॥
கோ⁴ரம் ப⁴வமபஹாதும் கதிசித³கோ⁴ரம் ப⁴வம் ப்ரபத்³யந்தே ।
ஸம்ஸரணகாதராணாம் ஸம்ஸரணம் ஶாம்ப⁴வீ ப⁴க்தி:॥ 82॥
பாஶோ யதி³ மோக்தவ்ய: பஶுபதிரேவாநுஸர்தவ்ய: ।
ந க²லு வ்யதிமுச்யந்தே பஶவ: பாஶேந ஸம்ப³த்³தா: ⁴ ॥ 83॥
அலமலமநுபூ⁴தாபி⁴ர்மாத்ரு’பி⁴ரலமஸ்து பித்ரு’பி⁴ஶ்ச ।
ப⁴விதவ்யம் யதி³ நித்யவத³ர்த⁴ம் மாது: பிதுஶ்சாஸ்து ॥ 84॥
த⁴ந்யாஸ்தே ப³ஹுதே³வா:ஸ்வாமிநி யேஷாம் ந து³ர்பி⁴க்ஷம் ।
ஜாது ந ஜாநீமோ வயமேகமபி ஸ்வாமிநம் பூர்ணம் ॥ 85॥
ஸந்து ப்³ரு’ஹந்தோ தே³வா: கிம் து ந தாந்நந்துமீஹதே சேத: ।
ஆட்⁴யவதா³ந்யந்யாயாத³ந்தகஜிதமேவ சிந்தயதே ॥ 86॥
நித்⁴யாயஸி விஷயஸுக²ம் ந த்⁴யாயஸி விஷமமஸ்ய பரிபாகம் ।
ப³ந்து⁴ம் தமேவ சிந்தய ப³ந்த்³து⁴ம் மோக்தும் ச ய:க்ஷமதே ॥ 87॥
ஸத³நம் கு³ரூபஸத³நம் சரணம் பஞ்சாக்ஷரீபுரஶ்சரணம் ।
த⁴நமபி⁴லாஷநிரோத⁴நமத்யாஶ்ரமவர்திநாம் பும்ஸாம் ॥ 88॥
ஸ விதி⁴ர்யத்தே வித³த⁴தி ஸ ப்ரதிஷேதோ⁴ யதோ நிவர்தந்தே ।
ஸோபநிஷத்³யத்³ப்³ருவதே ஶைவாஶ்ரமவர்திநோ தீ⁴ரா:॥ 89॥
கௌ பிதரௌ யௌ ஜக³தாம் க:ஸ்வாமீ ய: ப்ரபஞ்சம்ய ।
ப்ரத்யஸ்தமிதே பே⁴தே³ தத்கிமித³ம் கிமிதி க: ப்ரஶ்ந:॥ 90॥
த்யஜ ஸம்ஸாரமஸாரம் ப⁴ஜ ஶரணம் பார்வதீரமணம் ।
விஶ்வஸிஹி ஶ்ருதிஶிக²ரம் விஶ்வமித³ம் தவ நிதே³ஶகரம் ॥ 91॥
ப⁴வ்யமப⁴வ்யம் வா ந: ப்ரலிக²து வேதா: ⁴ ஸுது³ர்மேதா: ⁴ ।
ஸவ்யமஸவ்யம் வா நஶ்சரணம் ஶரணம் மஹேஶஸ்ய ॥ 92॥

வேதா: ⁴ கத²ம் ஹரி: கத²மிதி து ப்ரஶ்நே வயம் மூகா: ।
ஶிவமேகம் ஜாநீமஸ்தஸ்மாத³ந்யம் ந ஜாநீம:॥ 93॥
தா³ருணமஸிபத்ரவநம் தா³ருணதமமந்த⁴தாமிஸ்ரம் ।
கா வா தத:க்ஷதிர்ந:ஶைவா வயமா சதுர்வத³நாத் ॥ 94॥
க்ரு’ததீ³க்ஷோ கோ⁴ரமகே²குலகூடஸ்தோ² ப⁴ரத்³வாஜ: ।
வித்³யேஶ்வரேஷு கஶ்சந பிதாமஹோ ந இதி விஸ்ரம்ப:⁴ ॥ 95॥
கலஹ: கதா³பி மாஸ்த்விதி கலிதஶரீரைக்யயோ: ஶிவயோ: ।
அஹமஸ்ம்யஹமஸ்மீதி ப்ராப்த: கலஹோ மம த்ராணே ॥ 96॥
நரகாயாபி ந போ⁴கா³ந்நராத⁴மாயாபி நாந்யஸுராந் ।
மந்யந்தே கதிசித³மீ மாஹேஶ்வரமாஶ்ரிதா யோக³ம் ॥ 97॥
ஜ்ஞாதும் ஹாதும் விஷயம் ஶ்ரோதும் மந்தும் க்³ரஹீதுமாத்மாநம் ।
வத்ஸா யதி³ ந ஹி க⁴டதே தத்ஸாத⁴யதாவிமுக்தாய ॥ 98॥
ஸாங்க்²யம் யோகோ³ நியமா ப⁴க்தி: கர்ம ப்ரபத்திரிதி ।
ஏகத்ர ஸகலமேதத்கேவலமவிமுக்தமேகத்ர ॥ 99॥
ப³த்³த: ⁴ கஸ்தே வக்ஷ்யதி முக்தோ முக்திம் ந ஜாநாதி ।
யாஸ்யஸி சேத³விமுக்தம் ஜ்ஞாஸ்யஸி விஶ்வேஶ்வரஸ்ய முகா²த் ॥ 100॥
ந க்³ரஹீதம் ஶ்ருதிஹ்ரு’த³யம் ந ச நிக்³ரு’ஹீதம் பரிப்லவம் ஹ்ரு’த³யம் ।
இச்சா²மி ச தா⁴ம பரம் க³ச்சா²மி ச விஶ்வநாத²புரம் ॥ 101॥
இதி ஶ்ரீமத³ப்பய்யதீ³க்ஷிதவிரசிதம் வைராக்³யஶதகம் ஸம்பூர்ணம் ॥

The shataka is composed by Shri Appayya Dikshita as noted in the

reference 2 of Kavyamala. In some prints, it is considered a

composition of Nilakantha Dikshita.

Proofread by Rajesh Thyagarajan

Vairagya Shatakam

pdf was typeset on March 13, 2022

8 sanskritdocuments.org



வைராக்³யஶதகம்

Please send corrections to sanskrit@cheerful.com

vairAgyashatakam2.pdf 9


	Document Information
	Document Text
	Document Credits

